
Монгол Улсын Их Хурлын 2009 оны намрын ээлжит чуулганы 10 дугаар сарын 02-ны өдөр /Баасан гариг/-ийн нэгдсэн хуралдаан 10 цаг 20 минутад Төрийн ордны УИХ-ын чуулганы нэгдсэн хуралдааны танхимд эхлэв.


Улсын Их Хурлын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.  


Өглөөний нэгдсэн хуралдаанд ирвэл зохих 74 гишүүнээс 54 гишүүн ирж,   72.9 хувийн ирцтэй байв. Үүнд:


Чөлөөтэй: С.Баяр,  С.Баярцогт,  С.Бямбацогт, Л.Гансүх, Л.Гантөмөр,  Л.Гүндалай, Д.Загджав, Ц.Мөнх-Оргил, С.Оюун,  Ч.Сайханбилэг,  Ш.Сайхансамбуу,  Ж.Сүхбаатар,  Х.Тэмүүжин,  Ч.Улаан,  Ч.Хүрэлбаатар, Д.Энхбат,  З.Энхболд

Өвчтэй: Д.Арвин, Б.Батбаяр,


Улсын Их Хурлын сонгуулийн 25 дугаар тойргоос Улсын Их Хурлын гишүүнээр сонгогдсон С.Эрдэнийн тангараг өргөх ёслол, Улсын Их Хурлын гишүүний бүрэн эрхийг хүлээн зөвшөөрөх тухай асуудал 


Хэлэлцэж буй асуудалтай холбогдуулан Сонгуулийн ерөнхий хорооны дарга Н.Лувсанжав, нарийн бичгийн дарга Ч.Содномцэрэн, ажлын албаны дарга Д.Баяндүүрэн, Улсын Их Хурлын Тамгын газрын Ерөнхий нарийн бичгийн дарга Ц.Шаравдорж,  нарийн бичгийн дарга С.Магнайсүрэн,  ахлах зөвлөх Н.Цогтсайхан нар оролцов.


Улсын Их Хурал дахь МАХН-ын бүлгийн ахлагч Д.Лүндээжанцан эхний асуудлаар, Улсын Их Хурал дахь Ардчилсан намын бүлгийн орлогч, Улсын Их Хурлын дэд дарга Г.Батхүү  нар хоёр дахь асуудлаар тус тус завсарлага авав.


Хуралдаан 10 цаг 30 минутанд өндөрлөв. 


Танилцсан:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА 




Ц.ШАРАВДОРЖ


Тэмдэглэл хөтөлсөн:


ХУРАЛДААНЫ ТЭМДЭГЛЭЛ


ХӨТЛӨГЧ:







Д.ЦЭНДСҮРЭН
УЛСЫН ИХ ХУРЛЫН 2009 ОНЫ НАМРЫН ЭЭЛЖИТ ЧУУЛГАНЫ

10 ДУГААР САРЫН 02-НЫ ӨДРИЙН НЭГДСЭН ХУРАЛДААНЫ
ДЭЛГЭРЭНГҮЙ ТЭМДЭГЛЭЛ
Д.Дэмбэрэл: Улсын Их Хурлын гишүүд ээ. 


Та бүхний энэ өдрийн амар амгаланг айлтгая.  Улсын Их Хурлын  2009 оны намрын ээлжит чуулганы  10 дугаар сарын 2-ны өдрийн нэгдсэн  хуралдааныг  хуралдуулах боломжийн ирцтэй болсон байна. Ирц  54.7 хувьтай байна. Ийм учраас нэгдсэн хуралдаан нээснийг мэдэгдье.


Өнөөдрийн чуулганы хуралдаанаар хэлэлцэх асуудлыг танилцуулъя.


Улсын Их Хурлын Сонгуулийн  25 дугаар тойргоос сонгогдсон Улсын Их Хурлын гишүүнээр сонгогдсон  Содномзундуйн Эрдэнийн тангараг өргөх ёслол.


Улсын Их Хурлын гишүүний бүрэн эрхийг хүлээн зөвшөөрөх тухай асуудал байна. 


Хоёр дахь асуудал нь, Ашигт малтмалын тухай хуулийн зарим хэсгийг хүчингүй болсонд тооцох тухай хуулийн төслийн хэлэлцэх эсэх. 


Эдгээр асуудлыг хэлэлцье.


Улсын Их Хурлын сонгуулийн  25 дугаар тойргоос Улсын Их Хурлын гишүүнээр сонгогдсон Эрдэнийн тангараг өргөх ёслол, Улсын Их Хурлын гишүүний бүрэн эрхийг хүлээн зөвшөөрөх тухай асуудлыг эхэлж хэлэлцэнэ.


Лүндээжанцан

Д.Лүндээжанцан: Өчигдөр Улсын Их Хурлын намрын чуулганы нээлт болсон. Одоо эхний өдрийн хуралдаанаа хийж байна. Улсын Их Хурлын гишүүний бүрэн эрхийг хүлээн зөвшөөрөх, тангараг өргөх асуудал хэлэлцэгдэхээр орж ирж байна.  МАХН-ын бүлэг Улсын Их Хурал бүрэн бүрэлдэхүүнээрээ ажиллах ёстой гэдэг байр суурин дээр байдаг. Гэхдээ өнөөдөр янз бүрийн мэдээллүүд, энэ бүтэн жил шахуу яригдсан энэ олон мэдээллүүдээс бас ойлголтын зөрүүнүүд нэлээн байна. Хууль эрх зүйн орчны хувьд лавлах, тодруулах асуудлууд байна. МАХН-ын бүлгийн гишүүд энэ асуудлаар нэг мөр, итгэл үнэмшилтэй болж, бэлтгэлтэй орж ирж энэ асуудалд оролцох нь зүйтэй гэсэн ийм асуудлаар санал солилцож байна.


Тийм учраас бүлэг дээр бас эргэлзээтэй гэмээр нэлээн олон асуултуудад бид Сонгуулийн хороог урьж, тодруулах, асуух, ярилцах ийм асуудлууд байна. Ойлголтоо жигдлэх ийм  шаардлага байна. Шүүхийн процесс дуусаагүй байхад, яагаад Сонгуулийн ерөнхий хороо Их Хурлын гишүүний бүрэн эрхийг хүлээн зөвшөөрөх асуудлыг оруулж ирэв гэдэг энэ асуудал дээр бас зарим эргэлзээтэй, тайлах, хууль эрх зүйн орчны хувьд тодруулах ийм асуудлууд байгаа учраас бид бэлтгэл хангах үүднээс МАХН-ын бүлэг завсарлага авч байна.


Д.Дэмбэрэл: Эхний асуудлаар завсарлага авъя гэж байна уу? 


Д.Лүндээжанцан: Тийм


Д.Дэмбэрэл: Бүлгийн ахлагчийг орлож байгаагийн хувьд Батхүү гишүүн.


Г.Батхүү: 25 дугаар тойргоос сонгогдож Улсын Их Хурлын гишүүнээр бүрэн эрхийг нь хүлээн зөвшөөрөх тухай асуудал хэлэлцэх гэж байгаа Эрдэнийн асуудлаар бэлтгэл хангах үүргийг Улсын Их Хурлын дарга өгсөн байгаа. Сая Лүндээжанцан даргын хэлж байгаагаар бэлтгэл нь хангагдаагүй байна гэж ингэж ойлголоо.


Ер нь өнөөдөр хүчин төгөлдөр байгаа Сонгуулийн хуулийн дагуу Сонгуулийн ерөнхий хороо энэ асуудлыг Улсын Их Хуралд, Ерөнхийлөгчид өргөн барьсан гэж ингэж ойлгож байгаа. Энэ дээр өөр бэлтгэл хангах ямар шаардлага байгаа, бусад хуулиар яригдаж байгаа магадгүй асуудлуудтай холбож энэ ярих нь зөв эсэх тухай асуудлыг би мэдэхгүй байна. Тэгэхдээ өнөөдөр Улсын Их Хурлын дэгийн тухай хуулийн дагуу завсарлага авч энэ асуудлыг хэлэлцье гэж байх шиг байна. Ардчилсан намын бүлэг өнөөдрийн хэлэлцье гэсэн хоёр дахь асуудал буюу Ашигт малтмалын тухай хуулийн зарим хэсгийг хүчингүй болсонд тооцох тухай хуулийн төслийн хэлэлцэх эсэх асуудлаар завсарлага авч байна.


Д.Дэмбэрэл: Тамгын газраас энэ завсарлагуудын талаар манай дэгийн хуулийн дагуу тайлбар өгье.


Ц.Шаравдорж: Тайлбар өгье. Өчигдөр Улсын Их Хурлын чуулганы нээлт явагдсан. Өнөөдөр  Улсын Их Хурлын чуулганы нэгдсэн хуралдаан зарлагадаж хэлэлцэх ёстой хоёр  асуудлууд тодорхой байгаа, үүнийг хэлэлцэнэ. Үүний нэгдүгээрт Улсын Их Хурлын сонгуулийн  25 дугаар тойргоос Улсын Их Хурлын гишүүнээр сонгогдсон Эрдэнийн тангараг өргөх ёслол, Улсын Их Хурлын гишүүний бүрэн эрхийг хүлээн зөвшөөрөх тухай асуудал байгаа юм.


Улсын Их Хурлын тухай хуулийн 27.1.4-т, нэгдсэн болон Байнгын хорооны хуралдааны үед завсарлага авах тухай  маш тодорхой заалт бий. Ийм учраас МАХН-ын бүлэг болон  Ардчилсан намын бүлэг өнөөдрийн хэлэлцэх асуудлын төлөвлөгөөнд орсон хоёр асуудлаар  тус тусдаа завсарлага авах тухай асуудал ярьж байгаа нь  хуульд заасан  хүлээн зөвшөөрөгдсөн ийм асуудлаа. 


Ийм учраас энэ  завсарлага авах тухай асуудал хууль зүйн үндэстэй.


Д.Дэмбэрэл: Би өчигдөр хэлсэн. Хэлэлцэх асуудлуудын бэлтгэлийг сайн хангая гэж. Бэлтгэлээ хангая, хоёр намын бүлэгт завсарлага өглөө.


Хуралдаан 10 цаг  25 минутад өндөрлөв. 

Соронзон хальснаас буулгасан:


ХУРАЛДААНЫ ТЭМДЭГЛЭЛ


ХӨТЛӨГЧ: 







Д.ЦЭНДСҮРЭН
